
م. وەحید نەعمەت ڕەمەزان
زانكۆیا زاخۆ / پشكا زمانێ کوردی

دەمـــا بەحـــس ل قالبێ چاریـــن یێ شـــعرێ د جیهانێدا 

دهێتەکـــرن، ئێکســـەر ئێك ژ ئەوان کەســـێن ناڤـــدار د ڤەهاندنا 

ئەوێـــدا فەیلەســـۆفێ بیرکاریزان )عومر خه‌ییام نیشـــابورى 1048-

1131ز( دهێتە ســـەر هزرا مرۆڤى، ئەڤـــان چارینان ڕەنگڤەدانا خوە 

ل ســـەر ئەدەبیاتـــا فارســـى و هەرێمى و نیڤدەولەتـــى ژى کرییە، 

گەلەك شـــاعر و کەســـاتییێن کـــورد ئـــەو وەرگێڕاینە ســـەر زمانێ 

کـــوردى، ژ ئـــەوان ژى )هەژار، کامـــەران بەدرخان...هتد(.

د ئەڤى بابەتیدا ئەم ل ســـەر ئالییـــێ چارینێن خەییامى 

ڕاناوەســـتین کا چەنـــد ژ ئالییێ ڕۆخســـار و ناڤەرۆکێڤە بهێزبوون، 

بەلکو پرســـیارا ئـــەم ب دویڤدا دگەڕین؛ کاریگەرییا ئەوى ل ســـەر 

هەلبەســـتا کوردییە، دیارکرنا دوو وەرگێڕان و ئێك داهێنانا شـــعرى 

د نـــاڤ ئەدەبیاتـــا کوردیدایـــە، د بابەتیـــدا ب تنـــێ ئێـــك چارینا 

خەییامى بوویە مژارا ســـەرەکى و لێگەریانێ ل دۆر ڕاســـتییا ئەوێ 

دکەین، ئـــەو چارین ژى:

ئانکـــو: نـــە تو و نـــە ژى ئەز نهێنیـــا ئەزەلـــێ نزانین، ئەڤ 

پەیڤـــا ڤەشـــارتى و نهێنـــى نـــە تـــە خواندییـــە و نە مـــن، هەتا 

بزانیـــن کا ئـــەو نهێنییـــا ڤەشـــارتى چییـــە، هەر تشـــتێ ئەم لێ 

دگەڕیـــن ژى هـــەر ل پشـــت پەردەیەکێیە و ئـــەم نابینین، کەواتە 

هـــەر نهێنییـــە، هەردەمـــا پـــەردە ژى د ناڤبەرا مـــەدا نەما، ئەوى 

دەمـــى نە ئـــەز دمینـــم و نە تو.

“ژ ڕویێ کێشـــێڤە چارینا خەییامى کێشـــا 
)12( برگەییە و ل ســـەر ئاستێ )لا حول ولا 

قوة الا بالله( چاریـــن دهێنەڤەهاندن”

اســـرار ازل را نـــە تـــو دانـــى و نـــە مـــن
وین حـــرف معما نە تو خوانـــى و نە من
هســـت از پس پـــردە گفتگوى مــــن و تو
چون پـــردە در افتد نە تـــو مانى و نە من

چارینا 
)اسرار ازل( 
یا خەییام 
نیشابوری

خەیامێ نیشابوورى
د ناڤبەرا وەرگێڕان و داهێنانا شاعێرێن کوردیدا

عومر 
خه‌ییام 

نیشابورى

ئەڤ چارینا بوورى ژ ئالییێ دوو کەســـێن ناڤدارێن کوردڤە 

بۆ ســـەر زمانێ کوردى هاتییەوەرگێـــڕان، ئەو ژى )د. کامەران عالى 

بەدرخـــان و هەژار(ن، دبیت چەنـــد وەرگێڕانێن دى ژى هەبن. ل 

دەســـتپێکێ مە پێ باشـــە ژ د. کامەران بەدرخانی دەستپێبکەین، 

ئـــەو ژى د وەرگێڕانا چارینێن خەییامیـــدا ئینایە و دبێژت:

ڤەشـــارتیێن پێشـــییێ نـــە تـــو دزانى و نـــە ئەز
ئـــەڤ تیپـــا قەوســـەلە نە تـــو دزانى و نە ئـــــــەز
گۆتنـــا من و تـــە دپاش پـــــــــــەردەیێ دەنــــــــە
کـــو پـــەردە کـــەت نـــە تـــو دمینـــى و نـــە ئـــەز

کامەرانى ئەڤ شـــعر ژ ڕویێ کێشـــێڤە ب لەنگ دروســـت 

کرییـــە، نیڤە دێرێـــن ئەوێ ژى ب ئەڤـــى ڕەنگى نە:

	1 )13(بڕگە..

	2 )13(بڕگە..

	3 )12(بڕگە..

	4 )11(بڕگە..

ب ئەڤـــى ڕەنگـــى یاســـایا ســـەرەکییا چارینـــا کلاســـیك 

ڕەدیفێڤـــە،  ئالییـــێ  ژ  بەلـــێ  تێکدایـــە،  بڕگەیـــە،  دوازدە  کـــو 

)نـــە  بکارهینانـــا  ئـــەو ژى  بوویـــە،  یـــێ ســـەرکەڤتى  کامـــەران 

تـــو دزانـــى و نـــە ئـــەز(، ئـــەوى ژى وەکـــى خەییامـــى ڕەدیـــف 

بکارهینایـــە، بەلـــێ ئـــەم دشـــێین ببێژیـــن: کامـــەران زێدەتـــر د 

ئالییـــێ واتایێـــدا ســـەرکەڤتییە، نەکو ئالییێ ڕۆخســـارێ.  

 چارینـــا دى یـــا وەرگێڕایـــى، ئـــەو ژى یا هـــەژار مۆکریانى 

)عەبدوڕەحمانـــێ شـــەرەفکەندى(یە، ئەڤـــی چارینێـــن خەییامى 

وەرگێڕاینـــە، هـــەژارى ئـــەڤ چارینا نیشـــابوورى ب ئەڤـــى ڕەنگى 

وەرگێڕایە ســـەر زمانـــێ کوردى:

مــــــــن نــــــــە  هەلیدێنـــى  تـــۆ  نـــە  بـــەرێ؟  چ کـــراوە 

لـــەو بـــارە بەراســـت نـــە تـــۆى کـــە دەخوێنـــى نـــە مـــن

پەردەیکــــــەوەیە پشـــتى  لـــە  ئەگەرێیـــن  بـــۆى  چـــى 

گـــەر پـــەردە نەمـــا نـــە تـــۆى کـــە دەنوێنـــى نـــە مـــن

هـــەژار موکریانـــى، ئەڤ چارینـــا خەییامـــى ژ ڕویێ 

کێشـــێڤە یا وەرگێڕایى، کێشا )13( بڕگەیى بۆ هەر چار نیڤە 

دێـــران بکارهینایە، ژ ئالییێ ڕەدیفێ ژى )نە من( بکارهینایە 

و د ئـــەوێ خالێـــدا ژى ســـەرکەڤتى بوویە، لێ ســـەرکەڤتنا 

ئەڤى وەرگێڕى ژى زێدەتر د چارچووڤەیێ واتایێدایە.  

گۆڕێ 
عومر 
خه‌ییام 
نیشابورى

 هه‌لبه‌ستا ئه‌سرارێ ئه‌زه‌ل یا سه‌یید قه‌درییێ جزیری: 
شـــاعێرێ ســـێیێ یـــێ کەڤتییـــە بـــن بانـــدۆرا خەییامێ 

نیشـــابوورى )ســـەید قەدرییـــێ جزیرى1900-1961(یـــە، لـــێ ئەو 

جـــۆرێ قەدرییێ جزیـــرى بکارهینایى، کارەکـــێ وەرگێڕانێ نینە. د 

هەلبەســـتا )ئەســـرارێ ئەزەل(دا، ب ڕەنگێ عەقیدەیەکا ئەشعەرى 

بەرێخوەدانـــێ ل نهێنییێـــن خودایـــى یێـــن ژ ئـــەزەل دانایـــن، 

دکـــەت، ئەو ل ئـــەوێ باوەرێیە، مرۆڤ چ جـــاران ناگەهتە نهێنى 

و ئەســـرارێن خودایـــی، هەردەمـــا نهێنـــى بـــۆ ئاشـــکرا ژى بوون، 

بـــا بزانـــن ئەوى دەمـــى ئەو مرییـــە و نەمایە ســـاخ، لـــەورا ئەو 

دوو جۆرێـــن کەســـان بۆ خـــوە دکەتـــە نموونـــە و دبێژیت: ئەى 

ە کەســـێن کو هویـــن د نـــاڤ گونەهاندا ئاســـێ ماین و  و هـــە

گەلـــەک گونـــەه کریـــن، ژ دلۆڤانییـــا خـــودێ 

بێبـــار نەبن، هەروەســـا ئەى گەلى کەســـێن 

باشـــى  و  دادى  و  زوهـــد  گەلـــەک  هـــەوە 

کریـــن، ب عەمەلـــێ خـــوە مەغـــروور نەبن، 

چونکى هەر نهێنیەک د دەســـتێ خودێدایە.  

هـــەر چەندە ئەو ڕێك 

ب دەســـت مـــە نەکەڤتییـــە 

دا بزانیـــن قەدرییـــێ جزیرى 

چەوا ئەڤ چارینـــا خەییامى 

دیتییـــە، لـــێ دبیت ئـــەو د 

دەما چوونـــا خوەدا بۆ دەڤەرا 

ســـلێمانییێ و هەورامـــان ب 

دیتبیـــت،  )بیـــارە(  تایبـــەت 

قەدرییـــێ  ســـەید  چونکـــى 

جزیـــرى چوویـــە هەورامـــان 

و دەرس ل خانەقایـــا بیـــارە 

خواندینـــە و بوویـــە موریدێ 

تەریقەتا نەقشـــبەندى و هەتا 

ئیجـــازا تەریقەتـــێ ل ئەویـــرێ 

وەرگرتـــى، د چەندین هەلبەســـتێن خوەدا ئامـــاژە ب ئەڤێ یەکێ 

کرییـــە، هەتـــا ل دووماهییـــێ دزڤریتە جزیرا بۆتـــان و ل ئەوێرێ 

دبیتـــە خەلیفەیـــێ تەریقەتـــا نەقشـــى و دەســـت ب بەلاڤکرنـــا 

تەریقەتـــێ ل جزیرێ و دەردورا ئەوێ دکـــەت. لەورا ئەڤە ئەگەرەکە 

ل ئەڤـــێ دەڤەرێ کو نێزیکـــە ژ ئیرانێ هایدارى ڕەوشـــا ئەدەبیاتا 

فارســـى و ب تایبـــەت یـــا خەییامـــى ببیـــت، هەروەســـا ب ڕێکا 

ئەدەبیاتـــا  بەرهەمێـــن  خواندنـــا 

فارســـى ئێـــك ژ ئەگەرێـــن دییـــە کو 

ئـــەوى دەمـــى ل خانەقـــا و تەکیـــا 

دهاتنـــە خواندن، لـــێ ئەڤە هندەک 

گۆمانن و ب دویڤچوونێن زانســـتى 

ژ لایـــێ ڤەکۆلەرانڤـــە دڤێـــت ئـــەڤ 

یەک بهێنـــە پشتڕاســـتکرن، ئێک ژ 

خالێـــن دى یێن کو گۆمانێ ل ســـەر 

ئەڤـــێ چارینـــا خەییامـــى ل گـــەل 

ســـەید قەدرى و دیتنـــا ئەوێ چارینا 

خەییامـــى ڕادکـــەت، ئـــەو ژى دبیـــت قەدرییێ جزیـــرى وەرگێڕانا 

کامەرانـــى دیتبیـــت، لـــێ ب دیتنـــا مـــە ئـــەڤ نەرینـــە لاوازترە ژ 

خـــالا ئێکـــێ، ژ بەرکـــو قەدرییـــێ جزیرى ژى شـــعرا خـــوە وەکى 

یـــا خەییامـــى ژ )ئەســـرارێ ئـــەزەل( دەســـتپێکرییە، کامەرانى ژ 

)ڤەشـــارتیێن پێشـــیێ( دەســـتپێکرییە، لەورا ئەگەرا مەزن 

ئـــەوە هـــەر یـــا خەییامـــى ب خـــوە دیتبیت. 

ژ جوداهییێن د ناڤبەرا هەردوو هەلبەستاندا 

د قالبیـــدا دیاردبیـــت، ئەو ژى چارینـــا خەییامى ل 

ســـەر قالبێ )چارین(ە، هەلبەســـتا قەدرى ل ســـەر 

قالبێ )قەســـیدە(یە، ژ ئالییێ ســـەروایێڤە هەردوو 

هەلبەســـت وەکـــى ئێکن، کو پاش ســـەروا)ڕەدیف( 

بکارهیناینـــە، ئـــەڤ بابەتـــە ل ئەڤێـــرێ دێ مینیتە 

ڤەکـــرى و ئـــەم دێ نوکـــە چینـــە ل گـــەل کاکلـــکا 

قەدرییـــێ جزیرى و دا بزانیـــن چ دڤێت:

ئەســـرارێ ئەزەل قەط تو نزانـــی و نە ئەز

پێـــش پەردەئـــێ غەیبێ تـــو نزانـــی و نە ئەز

حەتتا تـــو بزانی چیە بن پەردەئێ غەیــــــــب

نـــە بمینی تو نە هیچ کەســـن و نە ئــــــــــەز

ئـــەڤ دوو دێرێـــن ســـەید قەدرییێ جزیرى ڕێـــك هەمان 

هزرا چارینا خەییامێ نیشـــابوورییە، ئەم دشـــێین ببێژین: قەدرى 

ب ئێـــک پەیـــڤ ژى خـــوە ژ چارچووڤەیـــێ ڕامانییـــا خەییامـــى 

نەدایـــە پـــاش، ســـەیرە! ئەگەر هەلبەســـتا خەییامـــى نەدیتبیت، 

کەواتـــە چ؟! قەدریـــى جەخت دکـــەت و دبێژیت: نهێنى و ســـڕا 

ئەزەلیەتـــێ ب چ ڕەنـــگان نـــە تو دزانـــى و نە ئەز، ئەو تشـــتێ ل 

پشـــت پەردەیا غەیب و نەدیارییێ تشـــتەکێ ڤەشـــارتییە و نە تو 

ژێ دزانـــى و نـــە ئـــەز، ئەگەر هات و ڕۆژەك ب ســـەر تـــەدا هات 

و ئـــەو نهێنییێـــن ل پشـــت پـــەردا غەیبێ بـــۆ تـــە ڕوون بوون، 

ئـــەوى دەمـــى نە تـــو دمینى و نـــە کەس و نە ئـــەز ژى. 

ئـــێ کـــو صاحب گونەهــــ و ذەنبـــێ عەظیم

نەئومێدی نەبە ژ لوطفا خودا تو و نە ئــــــەز

ئێ کـــو صاحب هونـــەر و زوهـــد و عەمەل

نەبە مەغروور کو تو قەنجی تو نزانی و نە ئەز

ئـــەى ئـــەو کەســـێ تـــە گەلـــەك گونـــەھ کریـــن و بـــارێ 

گونەهێـــن تـــە گەلـــەک گـــران بوویـــن، هشـــیاربى ژ دلۆڤانییـــا 

خودایـــێ دلۆڤـــان نـــە تـــو نـــە ژى ئـــەز بلا بـــێ هیڤـــى نەبین! 

هەروەســـا ئـــەى ئـــەو کەســـێ تـــو خـــوە ب خودانـــێ هۆنـــەر و 

زوهـــد و کارێـــن بـــاش دزانـــى، هشـــیاربى مەغـــروور نەبـــە ب 

ئـــەوێ چەنـــدێ کـــو تـــە یـــان مـــن قەنجـــی کرییـــە.

ئـــەڤ هەلبەســـتە هەڤتێکســـتى و دەڕبرینـــا 

شـــڕۆڤەیا ئایەتـــا قورئانـــا پیـــرۆزە، دەمـــا خـــودێ 

ژار  بەندەیێـــن  گازى  خوەڤـــە  مەزنییـــا  ب 

ٱلَّذِيـــنَ  يَعِبَـــادِىَ  دکـــەت و دبێژیتـــێ: ))قُـــلْ 

مِـــن  تَقْنَطُـــواْ  لََا  أَنفُسِـــهِمْ  عَلَـــى  أَسْـــرَفُواْ 

جَمِيعًـــا  نُـــوبَ  ٱلذُّ يَغْفِـــرُ  ٱلَلَّه  إِنَّ  ٱللَّهِ  رَّحْمَـــةِ 

)الزمـــر:53(  ٱلرَّحِيـــمُ((  ٱلْغَفُـــورُ  هُـــوَ  ـــهُۥ  إِنَّ

بـــەس بزانـــە ژ ئـــەزەل حـــەق کـــو نڤێســـی ژ تـــە را

ئـــەز نـــە  و  نزانـــی  تـــو  ئـــەوە حـــەق کـــو حەقیقـــەت 

تـــو چـــڕا علمـــێ حەقیقـــەت ژ ئـــەزەل دا تـــو دخوونـــی

کو تو تەفصیلێ نزانی و نە ئەز.

ئـــەى بەنـــدە دڤێـــت ئەڤـــێ چەنـــدێ بـــاش بزانـــى کو 

خـــودێ حـــەق ژ ئەزەلـــدا ئـــەڤ نهێنـــى و ســـڕێن خـــوە بـــۆ تە 

نڤیســـینە کا دێ چ ب ســـەرێ تـــە هێـــت و ژیانـــا تـــە دێ چەوا 

بیـــت، هـــەر ئـــەوە حەقیقـــەت و ڕاســـتى یـــا کو خـــودێ حەق 

بـــۆ تە نڤیســـى، نـــە تو و نـــە ژى ئـــەز ژ ئـــەوى باشـــتر نزانین، 

ئـــەرێ ئەڤـــە چییـــە تـــو ل ئەڤى ئالـــى و ل ئالییـــێ دى دچى و 

ل زانســـتێ غەیبـــێ دگـــەرى؟! مـــا تو نزانـــى نە تو و نـــە ژى ئەز 

ناگەهینـــە حەقیقەتا ئەوى علمێ ڤەشـــارتى، چونکى ئەو ســـڕەكژ 

ســـڕێن ئیلاهییـــە و ئەڤ ڤەشـــارتنە د دەســـتێن ویدایە.   

نەکـــە ئنـــکارا کەســـان گـــەر چ خـــراب و چ قەنـــج

نـــە وەکیلـــی ژ ئـــەزەل تـــو تـــو نزانـــی و نە ئـــــەز

نە وەکیلی ژ ئەزەل تو نەکەفیلیئەوە هیڤی مە عەلیل

تـــــو نـزانــــی چـــیــــــە دەرمـــــــان و نــــــــە ئـــــــەز

ئـــەى بەندە، هشـــیاربە چ جـــاران ئەگەر کەســـەک چەند 

خـــراب یـــان بـــاش بیـــت وى کەســـى ڕەد نەکـــە، نە بێـــژە ئەڤە 

هوســـایە و هوســـایە، ئەڤە خەلەتە و ئەڤە دروســـتە، چ کەســـان 

ڕەد نەکـــە، چونکـــى تـــو نـــە وەکیلـــێ خودێـــى ل ســـەر ئـــەردى 

هەتـــا ڤـــى کەســـى ببەیە بهەشـــتێ و ئەڤـــى ببەیـــە جەهنەمێ! 

هشـــیاربە نـــە تـــو ڤـــێ چەندێ بکـــە و نە ئـــەز، چونکـــى کەس 

ژ مـــە نزانیـــت، چونکـــى خـــودێ تـــو نەکریـــە وەکیلـــێ کەســـێ 

و نـــە ژى کەفیلـــێ کەســـێی، هـــەر خـــودێ یـــە هیڤی، نـــە تو و 

نـــە ژى ئـــەز نزانیـــن کا دەرمانـــێ برینێن خەلکـــێ چییە!

بەس تو تەطویلێ لسان کە تو ژ ئەسرارێ خودا

کارەکـــێ ڕابە بکە هێژ تو نـــە مردى و نە ئەز

ئـــەى بەنـــدێ خەلەتـــکار، ئـــەرێ ئەڤـــە چیـــە تـــو هندە 

کەڤتیـــە نـــاڤ ئەڤـــى دەردى و ئەڤـــى دبـــى بهەشـــتێ و یـــێ 

دى دئینـــى جەهنەمـــێ، بـــەس زمانـــێ خـــوە ل ســـەر غەیـــب 

و نهێنـــى و ئەســـڕارێن خـــودێ درێژبکـــە، ئـــەرێ مـــا تـــو نزانـــى 

دێ ڕۆژەک ب ســـەر تـــە و مـــن دا ژى هێـــت و ئـــەز و تـــو ژى 

دێ مریـــن، ڤێجـــا ڕابـــە دا بـــۆ خـــوە کارەکـــێ بکەیـــن.

“نهێنى و سڕا ئەزەلیەتێ ب چ ڕەنگان نە تو 

غەیب و نەدیارییێ تشتەکێ ڤەشارتییە و 

نە تو ژێ دزانى و نە ئەز”

